
॥ श्रीरस्तु ॥ 

॥ भूमिका ॥ 

वेदान्तपरिभाषासंग्रहाख्योऽयं निबन्धः; पण्डितकुरात्तमणैश्रीगो- 
श्रीमष्ाराजर्षि-श्रीरामव्ममहोदयानामतिसरलख्या भाषयाऽतिगभीराणामपि 
भावानां बेदान्तपरिभाषागतानां प्रसन्नगभीरया शैल्या च संगृह्णानो 
बेदान्तपरिभाषाध्ेतृणां तदभ्यापकानां च निरतिशशयगुपकारमाधास्यति ॥ 

परिभाषाविद्यार्थिनो जन्याजन्यभेदेन प्रमभेदम्‌ , तत्रापि वृत्तिजन्य- 
तयैव प्रमाजन्यता, अखण्डाकारवृत्तिख्ठे च वृत्तरेव प्रमात्वम्‌, न तु 
बृत्त्यवच्छिन्न चैतन्यस्येति वेदान्तिनां प्रक्रियाभेदमनेन निबन्धेन यथा 
शक्नुवन्ति विज्ञातुम्‌, न तथाऽन्येन निबन्धेन । अयं चाथेः--वृत््य- 
वच्छिन्न चैतन्यस्य विषयावच्छिन्नचैतन्यस्य चाभेदं ज्ञानप्रयक्नत्वप्रयोजकं 

संगृहन्तो निबन्धकाराः--'इन्द्रियसन्निकषादिजन्यान्तःकरणधृत्तिस्तु ज्ञा- 
नामिव्यज्ञकत्वात्‌ प्रमेव्युपचयेते ' इति वृत्तेरेव प्रमात्वोपचारमपि यतः 
समथेयन्ति, ततो विश्दीभवति--ज्ञानावच्छेदकत्वाश्च वृत्तौ ज्ञानत्वो- 
पचारः' इति । ज्ञानत्वोपचारस्य प्रमात्वोपचारपयेन्तं तातपर्योन्नथनं कस्य 
वा विदुषो नानन्दायिष्यति ? ज्ञानावच्छेदकत्वं हि यदि चैतन्यगतावरण- 
विरोधित्वं विवक्ष्यते, तर्हिं तदभिव्यञ्जकत्व एव ॒तत्पयंवस्यति, इति कथं 
नाखण्डाकारवृत्तिमात्रमपि न प्रमा भविष्यति † अत्र "तस्याश्च जन्यत्वात्‌ 

तत्करणत्वेन चक्षुरादेः प्रमाणत्वम्‌ इयादिपदेनागमानुपरन्ध्योरपि ग्रहणात्‌ 
प्रयक्षत्वे इन्द्रियजन्यस्वं न प्रयोजकमिति सूुचनेन मनडन्द्रियत्वानिन्द्रियत्व- 
विचारो निष्प्रयोजनः, परिभाषायां मनडइन्द्रियत्वनिरासस्तु केवलं मता- 
न्तरनिरासा्थं एव, न तु सखमतसमर्थनार्थः ; शाब्दप्रयक्षसमर्थनेनैव प्रय- 
्षैन्द्रियिकत्वनियमनिरासात्‌ । मनडइन्दरियत्वनिरासो हि परिभाषाकाराणा- 

महप्रयये मनसोऽपि प्रत्यक्षतया भाननिवोहा्थमेव । तश्च साक्षिशरत्यक्ष- 

त्वस्य मनसि मनहन्द्रियत्व वादिनां श्रीवाचस्पतिमिश्राणामिव विवरणा- 

चायीणामपि मते इन्द्रियत्वेऽपि मनसः-- “अहं काणः" इत्यादौ चश्षुरादे- 
रिब निर्वहतीति व्यर्थोऽयं मनङन्द्रियत्वनिरासाम्रहः । सवथा तु- 
बेदान्तपरिभाषाकाराः प्रायेण बिवरणपक्षमेव समाद्रियन्ते । मनडन्द्रिय- 

त्वनिरासोऽपि परिभाषासंग्रह न परियक्तः; अवसरान्तरे-- श्रयक्षं 
पुनर्िविधम्‌--इन्द्रियजन्यं तदजन्यं चेति । तत्राद्यं चश्चुरदीन्द्रियभेदात्‌ 

पद्चबिधम्‌ । द्वितीयं सुखादिप्रत्यक्षम्‌' इति सोऽपि संगृहीतः । अत्र 

सुखादीत्यादिपदेनाखण्डव्रह्मणोऽपि ग्रहणात्‌ श्ञाब्दापरोक्षोऽपि संगृह्यते । 

सति चैवम्‌--परिभाषाकाराः शाब्दापरोक्षवादादिपक्षपातिनोऽपि प्रयक्ष- 

परिच्छेदे रेन्द्रियिकप्रयक्षमेव विशिष्य प्रतिपादयन्ति, शाब्दापरोक्षादिकं 
त्वलुषङ्गत एव सूचयन्ति, इति--'तत्तदिन्द्रिययोग्यवतेमाने'ति प्रयक्ष- 
लक्षणे इन्द्रियकशषब्दघटनापि न दोषाय ॥ 

अयं भावः-- प्रत्यक्षं दहिविधं जन्यमजन्यं च । जन्यं द्विविधम्‌- 

इन्द्रियजन्यमनिन्द्रियजन्यं च । उभयं द्विविधं - सविकल्पकं निर्विकल्पकं 
च । अजन्यं द्विविधं शुद्धचैतन्यं साक्षिचैतन्यं च । साक्षिचैतन्यं 

दिविधम्‌-- जीवसाक्षि दश्वरसाक्षीति । तत्र॒ साकषिभास्यानामपि 

वृत्तिभास्यत्वं वतत इलेकं मतम्‌ । तन्न वतेत इलयपरं मतम्‌ । 
तत्र प्रथममते साश्िप्रयक्षत्वं साक्षिमात्रस्य, न विषयांशे तस्य प्रयक्षत्वम्‌ । 

विषयांश प्रयक्षत्वं तु दृत्तिप्रयक्षत्वमादायैव, इति सूचनार्थमेव 

वृत्तिस्वरूपविवेचनानन्तरमेव -- ञान विषये च प्रयक्षत्वन्यवहारोऽसि' 
इति सं्रहकारा वदन्ति; यतः परिभाषाकाराः-साक्षिभास्यानामपि 
वृत्तिभास्यत्वमिति पक्षमेव समाद्रियन्ते ॥ 

इदमत्रालोचनीयम्‌--प्रयक्षादिभरमाणपरिच्छेदानां वेदान्तमते कथ- 
मुपयोगः कथं च प्रयक्षप्रमाणपरिच्छेदेऽनिवेचनीयसख्यातिसमथेनेन 
श्रमप्रयक्षसमथेनमुपपद्यते ? इति । वयं तु प्रतीमः-विषयपरिच्छेदेन 
प्रथमद्धितीयाध्यायाथेः, ठृतीयचतुथोध्याया्थः प्रयोजनपरिच्छेदेन च 
वेदान्तसारादिप्रकरणम्रन्थ इव यदि संगृह्यते, तर्द तेनैव सर्वापि 
ब्रह्ममीमांसा संगृहीतप्राया, इति प्रमाणपरिच्छेदानां सर्वेषामदैतसिद्धदैत- 

भिथ्यात्वसिद्धिपूवैकत्वात्‌ उपोद्रातसंगलया ब्रह्ममीमांसोपयोग्यध्यास- 

भाष्याशशयसंग्रहणेन पयव सानमिति । सति चैवं प्रपञ्चमिथ्यात्वानु- 
मानोपयोगिदृष्टान्तशयुक्तिरूप्यादिस मथनं प्रत्यक्ष परिच्छेदेन, प्रपच्चमिथ्यात्वं 
अनुमानपरिच्छेदेन, तदेव सदसद्धिलक्षणत्वरूपमुपमानपरिच्छेदेन, व्य 

तिरेकविधयार्थापत्तिविधयाऽपि तदेवाथौ पत्तिपरिच्छेदेन, तदेव विशदं 
नह्मस्वरूपेण साकमागमपरिच्छेदेन, अनुपरुन्धिपरिच्छेदेन तु शुक्तिरूप्या- 
दिबाधप्रयक्षनिरूपणेन विश्चदीक्रियत इति कस्य वेदं सर्व॑ परोक्षम्‌ ? 
कथमन्यथा श्रमस्यापि लक््यत्वान्नातिव्याप्तिः' इलयादिपरिभाषातत्सं- 

म्रहयोरुपपत्तिः १ अथौपत्तिप्रमाणस्य दृष्टश्र ताथोपत्तिभेदेन विभाग- 
प्रयोजनं तु दृष्टार्थापत्तिविषयः कथं चन व्यतिरेक्यनुमानेनापि निवहति, 

्रुताथापत्तिविषयस्तु न तेन निवहतीति नियतमथौपत्तिः प्रमाणान्तरं 
स्वीकतेव्यमिति सूचनमेव । अत ॒एव--अथौध्याहारपक्षात्‌ शब्दाध्या- 
हारपक्षस्येव योग्यत्वमपि परिभाषायां समर्थितमुपपदययते ॥ 

्रमस्थलेऽनिर्वचनीयख्यातिसमयथेनं तूढाविद्याकायत्वपक्षेणेव, न 
ठु मूलाविध्याकायंत्वपक्षेण । अत एव--““इदमाकारा चाकचक्याद्याकारा 
चान्तःकरणवृत्तिरुदेति । तस्यां वृत्ताविदमंशावच््छिन्नं चेतन्यं प्रति- 

बिभ्बति । उपाधीनासुक्तरील्या तत्रैकदेशस्थत्वेन तदुपहितानामेकयं भवति । 

“इत्थं चे दरम॑श्ावच्छिन्नचैतन्याश्िता श्ुक्तित्वप्रकारिकाविद्या रजताकरेण 

रजतज्ञानाभासाकारेण च परिणमते” इति म्रन्थे “त्थं च" इति निर्देश्च 
उपपद्यते । अनेन हि प्रमाद्चैतन्याभिता तूलाविया कथमिदमंश्चावच्छेदेन 
रजताकारेण परिणमते इति शङ्कव परिहियते ; यतः इदमव च्छिन्नचैतन्यं 
प्रमातृचैतन्यं चैकम्‌, तत एव तूलाविथेदमवच््छिन्नचैतन्याश्रिताऽपीति 
ज्ञाप्यत इति । विवरणमते दि तूाबिया प्रमाट्चैतन्यश्रिता, मूराविद्या तु 
शुद्धचैतन्याश्रिता इति विषयविवेकोऽप्यनेन ज्ञाप्यते ॥ 

वेदान्तपरिभाषा हि प्रायेण सिद्धान्तरेशसंग्रहमेवानुकरोति । इयान्‌ 
विशेषः-- यत्‌ सिद्धान्तठेदशसंग्रहकाराः श्रीभामतीप्रस्थानपक्षपातिनः, 

परिभाषाकारास्तु विवरणप्रस्थानपक्षपातिनः, इति सिद्धान्तं सुचयितुमेव 

परिभाषासंम्रहकाराः धारास्थङे तत्तक्षणानां विषयत्वात्‌, खविरोधिबू- 

च्युत्पत्तिपयेन्तं घटादिविषयकैकटृत्तेरेव स्वीकारात्‌, त्तिभेदेऽपि हितीया- 
दिवृत्तेरलक्ष्यत्वाभ्युपगमाद्वा नाव्याप्तिः इति भन्ये "्ृत्तिमेदेऽपिः इति 
तृतीयं पक्षं परिभाषाकारासंगृहीतमपि संगृह्णन्ति ॥ 

इदमलातिनिगृढं तच्वम्‌--यत्‌ (अविद्यावद्धिषयाण्येव प्रयक्षादीनि 

प्रमाणानि शाल्ञाणि च' इति व्यवहारदश्षायामेव प्रमाणानां प्रमाणत्वम्‌, 

ब्रह्मसाक्षात्कारदद्चायां तदनन्तरं बा तु न प्रमाणत्वम्‌ । अत एव वृत्तेरख- 
ण्डाकाराया अपि गौणमेव प्रमात्वम्‌ । तथा च~ तत्त्वमस्यादिवाक्याना- 
मभेदेऽपि गौणं संसगेत्वमूरीकृयेव प्रमाणत्वव्यपदेशः । सति चैवम्‌- 
आगमादिलक्षणे ससंगबोधकत्वविशेषणम्‌ , 

ससगांसङ्गिसम्यग्धीदेतुता या गिरामियम्‌ । 
उक्ताऽखण्डाथेता यद्वा तत्मरातिपदिकाथेता ॥ 

इति संस गौविषयकत्वनाखण्डाथेत्वव्यवस्थापनं च न विरुद्धमिति 
सूचनाथेमेव--"सजातीयप्रमाणान्तराबाधिततात्पयैविषयपदाथेसंसगेनोध- 
कवाक्यं प्रमाणक्षब्दः इति संग्रहकाराः संसगेघटितं वाक्यलक्षणं नित्र- 
वन्ति। अथवा--पदा्थेश्च संसगैश्वेति दन्द्रसमासाश्रयणेन तास्पयविषय- 
पदाथ-संसर्गान्यतरबोधकवक्यं प्रमाणशब्द इति योजनाऽनुसन्धेया । 
सवैथा तु वेदान्तपरिभाषायामापाततः प्रतीयमानानां विरोधानां न वस्तु- 
गला विरोधत्वमिति सूचनेन संग्रहकारा बहूपड़वेन्ति विदयार्थिगणानां 

बेदान्तपरिभाषाविमश्ेकानां वा ॥ । 

अन्ते पुनरिदं निवेदयामः -- सन्याख्यवेदान्तपरिभाषाध्ययनेन 
वत्सरद्रयसाध्यं प्रयोजनमेकेन मासेन वेदान्तपरिमाषासं्रहस्याध्ययनेन 
स्यादिति सुदृढं विद्वसिमः--यत्‌ संग्रहोऽयं बेदान्तपरिभाषाया न केव 
वेदान्तपरिभाषावियार्थिभिः, न वा तद्िमशेकैः, किन्तु तद्ध्यापकैरपि 
सादरमेव संग्रृदयेतेति ॥ 

इति सुधीजनविधेयः 

७-१२-३७. अनन्तद्ृष्णश्ञास्नी 
कटकताविश्विध्ाख्यः 1 महामहोपाध्यायः 9 

समर्पणम्‌ 

बेदनिधेः प्रख्यातड्कलाचारस्य श्रीभास्करशर्मणस्तातस्य 

चरणकमलयोः सस्नेहबहुमानभक्तिबिनयादरं 

समपयामि ॥ 

म्रन्थकती 





॥ हरिः ॥ 

॥ श्रीगणपतये नमः ॥ 

॥ वेदान्तपरिभाषासंग्रहः ॥ 
~न क क्कि-~ - - 

प्रणिपय गुरं शेषमम्बां मातरमेव च । 

संग्रहः परिभाषायाः क्रियते रामवर्मणा ॥ 

धमोथेकाममोक्ष भेदेन पुरुषाथांश्चत्वारः । तत्र अन्य एव निव्यत्वात्‌ 
परमपुरुषाथेः | (न स पुनरावतंत' इत्यादिश्रुया तस्य नियत्वम्‌ । अन्ये 

त्वनियाः, (तद्यथेह कमेचितो रोकः क्षीयते एवमेवामुत्र पुण्यचितो 
ढोकः क्षीयते' इत्यादिश्रुतेः । मोक्षश्च ब्रहमज्ञानादेव भवति, (तमेव विदि- 
त्वाऽतिमृल्युमेति नान्य; पन्था विद्यतेऽयनाय इलयादिश्रुतेः । अतस्तस्सिद्धये 
रह्म तज्ज्ञानं तत्प्रमाणं च निरूप्यते ॥ 

तवर ॒प्रमाकरणं प्रमाणम्‌ । प्रमात्वं च द्विविधं--स्मृतिसाधारणं 

तदसाधारणं चेति । तलाद्यमवबाधिता्थविषयकन्ञानत्वम्‌ | दितीयं 
त्वनधिगताबाधिताथैविषयकज्ञानत्वम्‌ । स््रतिवारणायानधिगतेति । तस्या 

अपि प्रमात्वे तत्करणस्य।पि प्रमाणत्वप्रसङ्गः । धारासङे तत्तरक्षणाना- 

मपि विषयत्वात्‌, सखविरोधिवृ््युत्पत्तिपयैन्तं घटादिविषयकैकवृत्तरेव 
स्वीकारात्‌ इृत्निभेदेऽपि हितीयादिवृत्तेरलक्ष्यत्वाभ्युपगमादया॒नाव्याप्निः । 
अषाधितत्वं च संसारदश्ायामबाधितत्वम्‌ । तेन वस्तुतो घटादेरपि 

मिथ्यात्वेऽपि न तज्ज्ञाने छोकिकप्रमारूफेऽव्यापिः ॥ 

प्रमाणानि च प्रयक्षानुमानोपमानागमाथौपत्त्यनुप्ब्धयः षट्‌ । 
तत्र प्रयकषप्रमाकरणं प्रयक्चप्रमाणम्‌ । प्रयक्षप्रमा च सुख्या चैतन्यमेव, 
'यत्साक्षादपरोक्षात्‌' इति श्रतेः । अपरोक्षादिति पच्चमी प्रथमार्थे । इन्दर 
यसन्निकषौ दिजन्यान्तःकरणगर्तिस्तु ज्ञानाभिञ्यञ्जकत्वात्‌ प्रमेत्युपचयते | 



२ बेदान्तपरिभाषासंग्रहः । 

तस्याश्च जन्यत्वात्‌ तत्करणस्य चश्चुरादेः प्रमाणत्वम्‌ । बृचिज्ञानं मनोधर्मः, 

कामः संकल्पो विचिकित्सा श्रद्धाऽश्रद्धा धृतिरधृतिर्हर्धीरीरियेतत्सवं मन 

एव' इति श्रुतेः । तत्र धीक्ञब्दो दृत्त्यभिधायी ॥ 

ज्ञाने विषये च प्रत्यक्षत्वव्यवहारोऽस्ि । तत्राद्ये वृत्तिचैतन्ये विषय- 
चैतन्याभेदो नियामक! । दितीये विषये प्रमातृचैतन्यसत्तातिरिक्तसत्ताश्चु- 
न्यत्वम्‌ । तथाहि । चैतन्यं त्रिविधं-- विषयचैतन्यं वृत्तिचैतन्यमन्तःकरण- 
चैतन्यं चेति । एतानि च क्रमात्‌ प्रमेयप्रमाणप्रमादृचैतन्यापरनामानि । 

प्रयक्षस्थरे तैजसमन्तःकरणं इन्द्रियद्वारा बहिर्निगेय विषयदेश्चं गत्वा 
तदाकारेण परिणमते । स परिणामो वृत्तिरित्युच्यते ॥ 

चैतन्यभेदकोपाधीनां यतैकदेश्थत्वं तब चैतन्यभेदो नोपगम्यते । 
घटाकाशमटाकाश्चयोर्भेदेऽपि मठख्घटाकाशः यथा न॒ मटाकाशाद्धिज्ः, 
यथा च तटाकजल्धटजल्योर्भेदेऽपि तटाकखघटजं न तटाकजलाद्धिजनम्‌ , 
तथा विषयेन्द्रियसन्निकषेदशायां इत्ते्विंषयस्य च॒ एकदेश्स्थत्वात्‌ तचै- 
तन्ययोरमेदेन इृत्तिचैतन्ये विषयचैतन्याभेदात्तेः प्रयक्षत्वम्‌ । एवं 
विषयस्य घटादेः स्वावच्छिन्न चैतन्येऽध्यस्ततया तत्सत्तायाश्च, आरोपितनिषठ- 
सत्ताया अधिष्ठानसत्तातोऽनतिरिक्ततया, अधिष्ठानचैतन्यसत्तातो न भेदः । 
प्रयक्षस्थठे उक्तरीदया प्रमादृविषयचैतन्ययोरेकदेश्चस्थत्वेन षिषयसत्तायाः 
प्रमावचैतन्यसत्तातोऽप्यनतिरेकाह्िषये प्रयक्षत्वमुपपयते । सुखाद्यवच्छिन्न- 
चैतन्यस्य तदत््यवच्छिन्नचेतन्यस्य चोपाध्योर्नियमेनेकदेशस्थत्वात्‌ सुलादि- 
विषयके मानसमप्रत्यक्षेऽपि लक्षणसंगतिः ॥ 

तन्ना प्रयक्षरक्षणे विषये तत्तदिन्द्रिययोग्यत्वं बतैमानत्वं च विक्े- 
षणं देयम्‌ । तेन बाक्यादिजन्ये अद्ष्टादिज्ञाने, सुखादिस्मृतौ सुख।यंशे 

च नातिव्याप्तिः । एवं च तत्तदिन्द्रिययोग्यवतेम।नविषयावच्छिन्न चैतन्यस्य 
वत््यवच्छिन्नचैतन्याभिन्नत्वं ज्ञानात्मकम्रयक्षस्य लक्षणं पय॑वसन्नम्‌॥ 

द्वितीयलक्षणेऽपि तत्तदाकारनृत््युपदहितस्वं प्रमातरि, तत्तदिन्द्रिय- 

योग्यत्वं च विषये, विशेषणं देयम्‌ । इत्थं च तत्तदाकारदृत््युपहित- 

प्रमावृचैतन्यसन्तामिन्नसत्ताशूल्यत्बे सति तत्तदिन्द्रिययोग्यत्वं विषयस्य 

प्रयक्षत्वम्‌ । रूपवान्‌ घट इत्यादिप्रयक्षस्थरे धटादिगतपरिमाणादा- 

वतिव्यापिवारणाय तत्तदाकारब्र्युपदितत्वं प्रमादृविशेषणम्‌ । तन्न 

रूपाद्यवच्छन्नचैतन्यस्य तदृत््यवच्छिन्नचैतन्यस्य च तदुपाभ्योरेकदेशस्थत्वेन 
एकत्वात्‌ रूपादय वच्छिन्नचैतन्यस्य प्रमाठृचैतन्याभेदे परिमाणाद्यवच्छिन्नचै- 
तन्यस्यापि प्रमात्रभिन्नत्वं प्राप्रमियतिव्यापतिः । खूपादिविषयकवृत्तिदकशायां 

परिमाणाद्याकारकब्ृत्त्य भावाश्च न तत्रेदानीमतिप्रसङ्गः ॥ 

धरमाधमौदिगोचरायुमियादिस्थटे धमाधमौदेः प्रयक्षत्वापत्तिवार- 

णाय विशेष्यभागः । धमौदेः गुरुत्वादिवत्‌ सखभावत एव अयोग्यत्वान्न 
तत्रातिव्याप्तिः ॥ 

सुखादिसत्वदश्चायां तु अहं सुखीयादिवाक्यजन्यज्ञानस्य प्रयक्ष- 

त्वापादनम्‌ इष्टापत्या परिहरणीयम्‌ । सन्निङृष्टविषये दृश्शमस्त्वमसीयादि- 

वाक्यादपि प्रयक्षङ्गीकारात्‌ ॥ 

पवैतो वहिमानिदयादिज्ञानं सन्निकष्टविषयतया पवैतांशे प्रयक्षम्‌ । 
वहेरतथात्वेन तदंशेऽनुमितिः । अवच्छेदकभेदेन विरुद्धयोरपि प्रयक्ष- 

त्वानुमितित्वयोः कपिसंयोगतदभावयोरिव एकत्र समावेशः सूपपादः ॥ 

सुरमि चन्दनमियादौ सौरभांशे ज्ञानं परोक्षमेव, ज्ञानलक्षणायाः 
सन्निकर्षत्वानङ्गीकारात्‌ । अतस्तत्र नाव्यापतिशङ्कावकाशचः ॥ 

न चैवमनवस्थाभिया दृत्तिगोच रापरवृत्तरनङ्गीकरात्‌ द्वितीयरक्षणस्य 
तत्तदाकारब्युपहितत्वधटितस्य बृत्ताव्याप्रिरिति वाच्यम्‌ । वृत्तरवत्त्यन्त- 
राविषयत्वेऽपि स्वविषयत्वाङ्गीकारेण स्वविषयवृन्त्युपहितप्रमातृचैतन्यघटित- 
लक्षणस्य तत्राक्षतत्वात्‌ । केवलसाक्षिवेदयत्वस्य इन्द्रियायुमानादिप्रमाण- 

व्यापारमन्तरेण साक्षिविषयत्वरूपत्वान्नान्तःकरणतद्धममादीनां तद्धानिः । 

इदं रजतमिति भरमस्थलेऽपि रजताकाराविदाबृत्तरभ्युपगमेन प्रातिभासि- 
करजतेऽपि लक्षणसंगतिः ॥ 

चैतन्याभिव्यञ्जकवृत्तिश्चेन्द्रियसन्निकषौल्नायते । ते च सन्निकषौः 
संयोग-संयुक्ततादात्म्य-संयुक्ताभिन्नतादात्म्यभेदात्‌ लिविधाः । क्रमेण घट- 
तदरूपरूपधमोणां वृत्तिजिनने तेषायुपयोगः ॥ 



\ वेदान्तपरिभाषासंग्रहः । 

वृत्तिश्चतुर्बिधा-संक्षयनिश्चयगवैस्मरणमेदात्‌ । बृत्तिमेदादेकमप्यन्तः- 
करणं मनः! बुद्धिः अहंकारः चित्तमिति चाख्यां कमते । तदुक्तम्‌- 

“मनो बुद्धिरहङ्कार्चित्तं करणमान्तरम्‌ । 
संशयो निश्चयो गवैः स्मरणं विषया इमे ॥' इति ॥ 

निरुक्तं प्रयक्षं सविकल्पकनिर्विकल्पकभेदात्‌ दिविधम्‌। तत 
वैरिष्टथावगाहि प्रथमं, घटमहं जानामीयाकारकम्‌ । संबन्धानवगाहि 

तु दितीयं, यथा सोऽयं देवदत्तः, तत्वमसीलयादिवाक्यजन्यं ज्ञानम्‌ । 
तस्येन्द्रियाजन्यत्वेऽपि प्रलक्षत्वम्‌ , इन्द्रियजन्यत्वस्य तदभ्रयोजकत्वात्‌ । 
परवोक्तप्रयक्षटक्षणस्य च तत्न सन्त्वात्‌। उक्तवाक्ययोर्विशिष्टाथस्य विरुद्धत्वेन 
तात्पर्याविषयत्वात्‌ । विरुद्धयोरुपाभ्योस्यागे विोष्यस्यैकत्वेन तस्यैव तात्प्य- 

विषयत्वेन तज्ज्ञानस्य संसगोनवगाहितया निर्विकल्पकत्वमव्याहतमेव ॥ 

तश्च प्रयक्षं॑ पुनरपि जीवसाक्षीश्धरसाक्षिभेदात्‌ दिविधम्‌ | 

तघ्रान्तःकरणविशिष्टं चेतन्यं जीवः, तदुपदितं जीवसाक्षि । अन्तःकरणस्य 

विषेषणत्वोपाधित्वाभ्यां जीवसाक्षिणोर्भदः। विहेषणोपाध्योव्यौवतेकत्वे 
समानेऽपि कार्यान्वयानन्वयाभ्यां भेदः । एवं च कार्यान्वयि व्यावतेकं 
विशेषणम्‌ । तदनन्वायि व्यावतेकमुपाधिः । कार्यविधेयम्‌ । रूपवि- 
शिष्टो घटोऽनिय इति विशेषणोदाहरणम्‌ । तत्र॒ विशेष्यान्वयिन्य- 
नित्यपदा्थे रूपस्यान्वयसंभवात्‌ विशेषणत्वम्‌ । कणेशष्ठुल्यवच््छिन्नं नभः 
्रोत्रमित्युपाध्युदाहरणम्‌ । तत्र विशेष्यान्वयिनि विये श्रोत्रेन्द्रिये कणै- 
शष्छुस्या अयोग्यत्वेनान्वयासंभवादु पाधित्वम्‌॥ 

प्रकृते चान्तःकरणविशिष्टो जीव इत्यत्र विधेये जीवषदार्थेऽन्तः- 
करणस्यान्वयसंभवाष्टिशेषणत्वम्‌ । अन्तःकरणावच्छिन्नं साक्षीत्यत्र 

विशेष्यान्वयिनि विधेये साक्षिपदार्थे बिषयावभासकेऽन्तःकरणस्य जडस्या- 
न्वयायोग्यत्वात्तस्योपाधित्वम्‌ । अन्तःकरणोपाधीनामनेकत्वेन जीवानां 
भेदात्तत्साक्षिणामपि भेदोऽङ्गीकार्य॑ः । अन्यथा एकेनावगतस्यान्येनप्यनु- 

संधानप्रसङ्गात्‌ । ईश्वरोपाधिमायाया एकत्वेन इंश्वरस्येकत्वम्‌ । तस्या 
एकत्वे च- 

“अजामेकां लोहितशुछ्कृष्णां बहीः प्रजाः सजमानां सरूपाः । 

अजो ह्येको जुषमाणोऽनुशेते जहात्येनां भुक्तभोगामजोऽन्यः ॥ 

इत्यादीनि प्रमाणम्‌ । एवं च मायाविरिष्टं चैतन्यमीश्वरः, तदुपदितं चैत- 
न्यमीश्वरसाक्षीति विवेकः । तस्येश्वरस्येकत्वेऽपि तदुपाधिमायागतसनत्त्वरज- 
स्तमोगुणैः प्रत्येकञुपाधिभूतैः क्रमाद्िष्णुब्रह्मशिवरूपाल्तरिमूर्तिविखासाः । 

तत्र ब्रह्मविष्णुशिवाः यथासंख्यं सखृष्टिखितिसंहारकतौरः । इश्वरकूटस्थस्या- 

नादित्वेऽपि परिपक्षप्राणिकमेवशात्तदुपाधिभूतमायायाम्‌ , इन्द्रियसन्निकषौ- 

्ीवोपाध्यन्तःकरण इव, वृत्तिविशेषा उत्पद्यन्ते । वृत्तीनां जन्यत्वात्‌ 
तत्प्रतिबिम्बितचैतन्येऽपि जन्यत्वव्यवहारः ॥ 

श्रमस्यापि छशक््यत्वान्न तत्रातिव्याप्रिशङ्कावसरः । पूर्वोक्तलक्षणे उक्ता- 
बाधितत्वस्यापि निवेशे प्रमामात्रस्य लक्षणं भवति । इदं रजतमित्यादि- 

भ्रमस्य वास्तवरजतादिना सननिकषां भावेन तद्धिषयकत्वासंभवात्‌ तत्कालो- 
त्पन्नप्रातिभासिकरजतादिविषयकत्वस्वीकारस्यावइयकत्वात्‌ । ज्ञानलक्ष- 
णाया; सन्निकषत्वं तु नाङ्गीछतम्‌ ॥ 

प्रातिभासिकञ्ुक्तिरजतादिपदार्थोत्पत्तौ च॒ शुद्धरजतादिसामम्री 
नापेक्षिता । किंतु तत्र विलक्षणेव सामग्री । तथाहि । काचादिदुष्टद्टः पुरो- 
वर्तिद्रव्यसंयोगादिदमाकारा चाकचक्याद्याकारा चान्तःकरणवृत्तिजौयते । 
तस्यां वृत्ताविदमंशावच्छिन्नं चैतन्यं प्रतिबिम्बते । उपाधीनायुक्तरीया 
तच्रैकदेशस्थत्वेन तदुपहितानाभैक्यं संभवति । इत्थं च इदममशावच््छिन्नचै- 
तन्याश्रिता शुक्तित्वप्रकारिकाऽविद्ा चाकचक्यादिसादृश्यसंदशेनसमुद्रो- 

धितरजतसंस्कारेण काचादिदोषेण च सहिता रजताकारेण रजतज्ञनाभासा- 

कारेण च परिणमते । तच्च रजतमविद्याधारे इदमवच्छिन्नचैतन्ये 
वतेते । सवेकायैस्यापि सखोपादानाबिद्याश्रयनिष्ठत्वनियमात्‌ । चेतन्यनि- 

छठस्यापि रजतादेः पुरोवर्तिनाऽभेदेन भानं तु, नैयायिकनये आत्मनिष्ठस्य 
ज्ञानादे; शरीरनिष्ठत्वेनेव, तदवच्छेदकत्वादिति बोध्यम्‌ ॥ 

प्रातिभासिकव्याक्हारिकरजतयोरुभयोरप्यविध्ाजन्यत्वेन साभ्येऽ- 

प्यागन्तुकानियतकाचादिनानादोषजन्यत्व --नियतेकाविद्यादोषजन्यत्वाभ्यां 



६ बेदान्तपरिभाषासंग्रहः । 

तयोर्वैलक्षण्यम्‌ । खाप्रपदाथौ अपि प्रातिभासिका एव, तेषां प्रयक्षतयाऽ- 
जुभवात्त्‌ । अथ रथान्‌ रथयोगान्‌ पथः सजतेः इति रथादिसृष्टिप्रतिपा- 

दिका श्रुतिरप्यबानुप्राहिका । खाप्रपदाथौः साक्षान्मायामया इयेके । 
अन्तकरणद्रारा तथेत्यपरे । अध्यासाधिष्ठानस्य चैतन्यस्य जागरे 
भ्रयक्चाभावेऽपि स्वाप्रपदार्थानां जागरे नायुवृत्तिः, निवृत्तिरूपकायैनाकशेन 
तस्सिद्धेः । उपादानसद्धावदशायामपि विरोधिवृ्युतपत्त्या दोषनिवृत्त्या वा 
कार्यनाक्षाङ्गीकारात्‌ । प्रकृते च बिरोधिप्रत्ययोत्पत्त्या निद्रादिनारेन च 
स्वाप्रपदाथोननुवृत्तिरुपपादयितुं शक्या । बाधरूपकायेनाश् एवाधिष्ठान- 

साक्षात्कारजन्योपादाननाश्चस्यापेश्चितत्वात्‌ प्रकृते तदभावेऽपि न क्षतिः ॥ 

शुक्तिरजतादेः शुक्त्यवच्छिन्नतूलाविद्याकायत्वपक्षे अयिष्ठानतत्त्व- 

ज्ञानात्तस्याविद्यया सह बाधः । मूखाज्ञानकायैत्वपक्षे तन्नाशस्य ब्रह्मसा्षा- 
त्कारैकसाध्यतया शुक्तित्वादिश्ञानेन शुक्तिरजतादेधेटादेरदण्डप्रहारादिनेव 

तदानीं निबृत्तिमात्रम्‌, न त्वलन्तनाश्चः ॥ 

जपास्क्तस्फटिके रक्तत्वभ्रमस्थले न प्रातिभासिकरक्तोत्पतिरङ्गक्रियते, 
तत्रेन्द्रियसज्निकषैस्य विद्यमानत्वेन तेनेव प्रयक्षत्वनि्वाहात्‌ । यत्रारोप्यमस- 

जिङृष्टं तत्रैव प्रातिभासिकवस्तूत्पत्तिरावश्यकी ॥ 

प्रयश्चं पुनर्दिविधं--इन्द्रियजन्यं तदजन्यं चेति । तत्राद्यं चक्षुरा- 
दीन्द्रियभेदात्‌ पच्ठविधम्‌ । द्वितीयं सुखादिप्रयश्चम्‌ । तत्र मनस एव 

कारणत्वात्‌ मनसश्च सिद्धान्ते इन्द्रियत्वस्यानङ्गीकारात्‌ । तवर घ्राणं रसनं 

त्वक्‌ च स्वस्थानश्थितान्येव विषयान्‌ गृह्णन्ति । इतरे तु विषयदेशं गत्वा 
विषयं गृह्णीतः । वीचीतरङ्गन्यायेन कणेश्ष्छुरीप्रदेशे भेयो्यवच्छेदेनोत्प- 
मरहाब्दस्य उत्पत्तिकर्पनं, “भेरीशब्दो मया श्र॒त' इति प्रतीतेः सजातीयाषिष- 
यत्वकस्पनं च गौरवात्‌ हषटत्वाश्च न संभवति ॥ 

॥ इति प्रत्यक्षनिरूपणम्‌ ॥ 

[1 



वेदान्तपरिभाषार्स॑ग्रहः । ७ 

॥ अथायुमाननिरूपणम्‌ ॥ 

इदानीमनुमानं निरूप्यते । अनुभितिकरणमनुमानम्‌ । व्यापिन्ञानत्वेन 

व्रञ्जन्यंः ज्ञानमनुमितिः । व्याप्निसस्कारोऽव्यवदहितकारणत्वात्‌ व्यापारः । 

महोन्रसादावलुभूताया धूमनिष्ठवहिव्याप्ेः संस्कारस्य पवैतादौ धूमदशेने- 
नोद्रोधे सति अव्यवहितोत्तरक्षणे वहथनुमितिजायते । मध्ये व्यापिस्मरणं 
परामर्शो वौ नापेश्चितः, प्रमाणाभावात्‌ गौरवाश्च । अयुभिते$ संस्कार- 

जन्यत्वेन स्यृतित्वापादनं न संभवति । सस्कारध्वसादावतिप्रसङ्गेन संस्का- 
रजन्यत्वस्य स्मृतित्वे अप्रयोजकत्वात्‌ । इत्थं चालुभितौ जननीयायां पक्ष- 
धमेताज्ञानेनोद्वुदधन्याप्िसंस्कारादन्यन्नापक्षितमस्ि । व्यापिज्ञानस्य च 

वहिज्ञानांश्च एवोपयोगः, तदंश एव तस्यानुमितित्वात्‌ ॥ 

व्याप्िश्वाश्चेषसाधनाश्रयाभरितसाध्यसामानाधिकरण्यम्‌ । तदहे सदह- 

चारज्ञानं कारणम्‌ । तञ्च भूयोदक्ञेनमेवेति नियमस्तु न । व्यभिचारास्फूतौं 
सढृदशेनेनापि व्याप्निनिश्चयदशेनात्‌ ॥ 

अनुमानमन्वयिनामकमेकमेव । सर्वेषामपि धर्माणां ब्रह्मण्यसद्धा- 
वात्‌ केवछान्वस्येवाप्रसिद्धः । साध्याभावे हेत्वभावन्याप्रः साध्यानुमि- 
तावप्रयोजकत्वाग्यतिरेक्यप्रासिद्धः । व्यतिरेकव्याप्िमात्र्रदात्‌ साध्यज्ञा- 

नमथौपच्यत्यम्रे स्फुटीभविष्यति ॥ 

अनुमानं स्वाथेपराथभेदेन द्विविधम्‌ । तत्राद्यं निरूपितम्‌ । द्वितीयं 
न्यायसाध्यम्‌ । न्यायोऽवयवसमुदायः । अवयवत्रयेणेवानुमितिनिवदादि- 

तरत्‌ हइयमनथेकम्‌ । प्रतिज्ञादेतूदाहरणानि उदाहरणोपनयनिगमनानि वा 
अवयवाः । व्या्तिपक्चषधमेतयोज्ञोनस्य अन्यतरसमुदायेनैव सिद्धया अन्य- 

द्रयस्यात्रानुपयोगात्‌ ॥ 

॥ इत्यनुमाननिरूपणम्‌ ॥ 



८ बेदान्तपरिभाषासंग्रहः । 

॥ अथोपमाननिरूपणम्‌ ॥ 

इदानीमुपमानं निरूप्यते । उपमितिकरणमुपमानम्‌ । गृहे दष्टगो- 
पिण्डकस्य पुरुषस्य बने गवयेन्द्रियसंयोगे सति यज्ज्ञानम्‌ “अयं पिण्डो 
मद्रोसदृशः' इति तत्‌ करणम्‌। तदनन्तरम्‌ “अनेन सदज्ञी मदीया गौः" इति 
यो निश्चयो जायते तत्‌ गोनिष्ठगवयसादृश्यज्ञानं फलमुपमितिः । तश्च न 
प्रत्यक्षेण निवैहति, तदानीं गोव्यक्तेरिन्द्रियासन्निकृष्टत्वात्‌ ! नाप्य- 
नुमानेन, व्याध्चिज्ञानाद्यभावेऽपि तादृशप्रतीतेः संभवात्‌ । उपमिनोमीति 

प्रतीतेर्विङश्चषणत्वाश्च तस्याः प्रमित्यन्तरत्वम्‌ ॥ 

॥ इत्युपमानम्‌ ॥ 

[1 

॥ अथागमः ॥ 

सजातीयप्रमाणान्तराबाधिततात्पर्यविषयपदाथंसं सगैबोधकवाकयं 
प्रमाणश्चब्दः । सर्वेषां व्यावहारिकपदाथानां ब्रह्मप्रमाबाध्यत्वात्सजातीयेति । 

'वटमानयः ज्योतिष्टोमेन स्वगैकामो यजेत इत्यादिलौकिकवैदिकवाक्येषु 
लक्षणसंगति;। तद्थघटानयन-यागस्वगेसाध्यसाधनभावादिसं सर्गस्य पार- 

` मार्थिकतत्त्वावेदकवेदान्तवाक्येवांधेऽपि व्यावहरिकतत्त्वावेद्कप्रमाणैर- 
बाधात्‌ ॥ 

आकाह्ा-योग्यताऽसत्ति-तात्पयंज्ञानानि वाक्याथज्ञाने कारणानि । 
तब्ल॒पदाथौनां परस्परजिक्ञासाविषयत्वयोग्यत्वमाकाह्रा । सा च क्रिया- 
कारकपदानाम्‌ । क्रियाश्रवणे कारकस्य, कमोदिकारकश्रवणे क्रियायाश्च 
जिज्ञासोदयात्‌ । कचिजिक्षासाविरदेऽपि बोधोदयात्‌ योग्यत्वानुधावनम्‌ । 
(नीरमुत्पटं' 'तत्त्वमसिः इत्यादावभेदान्वयबोधानुरोधेनाभेदान्वयबोये 
समानविभक्तिकत्वभिलयाशह्यम्‌ । तात्पयेविषयसंसगोवाधो योग्यता । "विना 
सिन्रेत्‌' इति वाक्यं न योग्यम्‌ , तत्र तात्पयैविषयसंसगेस्य बाधितत्वात्‌ । 



वेदान्तपरिभाषासंग्रहः । ९ 

आदित्यो यूप इत्यादावभेदसंसगैस्य बाधेऽपि तस्य तात्पयौविषयत्वात्‌, 
युपप्राशस्त्यस्यैव ता्पयैविषयत्वात्‌ , तस्य चाबाधितत्वान्न योग्यताहानिः । 

(ततत्वमसि' सोऽयं देवदत्तः इत्यादौ वाच्यार्थाभेदस्य बाधेऽपि तात्पय- 
विषयलक्त्याथे सं सगेस्यावाधितत्वाद्योग्यतोपपत्तिः । अव्यवधानेन पद्ज- 
न्यपदार्थोपस्थितिरासत्तिः । पदजन्यत्वविशेषणं च मानान्तरोपस्थापितानां 
बोधहेतुत्व वारणाय | द्ारमित्यादावपि पिधेदीत्यादिपदाध्याहारादेव बोधः॥ 

पदार्थो द्विविधः--श्चक्यो लक््यश्वेति । तत्रायो मुख्यः । शक्य- 
त्वं -शक्तिविषयत्वम्‌ । शक्तेनीम पदानामर्थेषु मुख्या वृत्ति; । यथा गोपदस्य 
सा्ञादिमति । सा च शक्तिः पदार्थान्तरं कायौनुमेयेति च सिद्धान्तः । 
सा च शक्तिजांतावेव । तद्भासकसामम्येव व्यक्तिभानम्‌ , लाघवात्‌ । 
यद्वा व्यक्तावपि शक्तिः खीक्रियते । सा खरूपसती शाब्दबोधे कारणम्‌ , 
जातिश्षक्तिस्तु ज्ञातेति भेदः । नीरादिपदादिव धर्मिभानं॑लश्चषणयेति 
केचित्‌ । दहितीयोऽमुख्यः । छक्षणाविषयत्वं लक्ष्यत्वम्‌ ॥ 

लक्षणा श्क्यसंबन्धः । सा च दिविधा--केवला लक्षितलक्षणा 

चेति । तत्र कशक्यसाश्चात्संबन्ध आद्या । यथा गङ्गायां घोष इयादौ । तत्र 

शक्याथस्य प्रवाहादेः साश्चात्संबन्धस्य तीरादौ सत्त्वात्‌ । यत्र परम्परा- 

संबन्धस्सत्र द्वितीया । यथा द्विरेफादिपदे । तत्र खवाच्यरेफदयघटितपद- 
बाच्यत्वादिपरम्पराया एव संबन्धत्वात्‌ । गौणी तु नापरा वृत्तिः, किंतु 
क्षितरश्चणैव । सिंहो माणवक इ्यादौ सिंहादिपदशक्यनिघक्रौयादि- 
सदशक्रौयौदिरूपपरम्परयैव तत्र बोधनिवौहात्‌ ॥ 

लक्षणा पुनसिरिविधा जहहक्षणा अजहलक्षणा जहदजहहक्षणा चेति । 

यत्र शक्यमनन्तभोन्य पदाथौन्तरपरतीतिः तत्राद्या । यथा शत्रुगृहे भोज- 
नानुमतिं प्राथैयन्तंप्रत्युत्तर-- “विषं मुङष्व' इति । शतुग्रहे भोजननिब्त्ति- 
रभिमताथैः। स्वाथस्य भानं तु नास्येव । नीलमुत्पकमित्यादौ द्वितीया । तत्र 
वाच्यां नीटरूपमपरित्यज्यैव तद्वति लश्चणाङ्गीकारात्‌ । एवं काकेभ्यो 
दधि रक्ष्यतामित्यादावपि । तत्र काकाद्यपरित्यागेन दध्युपघातकमाजौ- 

रादेरपि बोधात्‌ । सोऽयं देवदत्तः, तत्त्वमसीत्यादौ ठृतीया । तत्राय 

तदेशतत्कारविशिष्त्वैतदेशेतत्काङबि शिष्टत्वयोः, द्वितीये सबैज्ञत्व किंचिञ्छ- 
त्वयोश्च विरुद्रत्वात्तद्विशिष्टयोरभेदासं भवेनाशेशेष्यमात्रपरत्वमुभयत्रापीति ॥ 

लक्षणाबीजं तात्पयौनुपपत्तिरेव । काकेभ्यो दधि रक््यतामित्यादौ 
व्यभिचारेणान्वयानुपपत्तरसाबैतनिकत्वात्‌ ॥ । 

वाक्येऽपि लश्चषणाऽस्ति । गभीरायां नद्यां घोष -इत्यत्र वाक्यस्य 

गभीरनदीतीरे छक्षणा । बा्ये प्रत्येकशक्त्यभावेऽपि तद्धटकपदशक्त्यधी ~ 

नप्रतीतिविषयरूपशक्यसबन्धस्य तीरे सन्तवान्नानुपपत्िः । वाक्यार्थज्ञाने 

पदाथ॑ज्ञानस्य तज्ज्ञाने शक्तिज्ञानस्य च हेतुतया शक्त्य धीनत्वं वाक्यजन्य- 

प्रतीतेरुपपयते । स्तुत्यथेवाद्‌ वाक्यानां तेजो वै ृतमित्यादीनां प्राशस्त्ये, 
सोऽसोदीदित्यादिनिन्दाथंवादवाक्यानां कुस्सितत्वे च लक्षणा ॥ 

तात्पर्य~तत्रतीतिजननयोग्यत्वं, तज्रावच्छेदिका शक्तिरेव | अस्मिन्‌ 

मते सर्वत्र कारणतायां शक्तेरेवावच्छेदकत्वात्‌ । तदन्यमाच्रप्रतीतीच्छया- 
ऽलुषरितत्ने सति ततप्रतीतिजननयोग्यत्वं तात्पयमिति तु निष्कषैः ॥ 

तात्परयप्रहश्च वेदे-- 
(उपक्रमोपसंहारावभ्यासोऽपूवैता फलम्‌ । 
अथेबादोपपत्ती च शिङ्गं तात्पर्यनिर्णये ॥' 

इतयुक्तप्रकोरण मीमां सापरिशोधितन्यायात्‌ › लोके प्रकरणादिना च भवति ॥ 

बेदानां सिद्धान्ते, न नैयायिकानाभिव क्षणिकत्वं, न बा मीमांस- 
कानामिव नियत्वम्‌ , किंतु उत्पत्तिमत्तवं, खष्टिकाङे ईशधररचितत्वस्य (अस्य 
महतो भूतस्य निःश्वसितमेवद्यरग्बेदो यजुरवेदः स।मवेदोऽथवैवेद्‌' इत्या- 
दिश्रुतिसिद्धत्वात्‌ । प्रखयकाठे च तेषां वियदादीनाभिव नाशः । एवं 
सति वेदस्य दश्वरकृतत्वेनापौरुषेयत्वसिद्धान्तभङ्ग इति न शङ्कनीयम्‌ । स- 

जातीयोश्लारणानयेश्चोश्चारणविषयत्वस्थैव पौरुषेयत्वस्य विवक्षितत्वात्‌ । 
सगीद्यकाठे पू्वसर्गसिद्धानुधू््यैव बेदस्येश्वरेण रचनात्तादृशपौरुषेयत्वं तत्र 

नास्येव । भारतादिकं व्यासादिना सख्त एव कृतमिति तस्य सजातीयो- 
श्ारणानपेश्चोश्वारणविषयत्बरूपपौरुषेयत्वमस्येव | एवच पौरुषेयापौरुषेय- 

मेदेनागमो द्विबिभ इति बोध्यम्‌ ॥ 
॥ इत्यागमः ॥ 

॥ अथार्थापसिः ॥ 

उपपाथज्ञानेनोपपादककल्पनमथोपत्तिः । तत्रोपपाद्यज्ञानं कारणम्‌ 

उपपादकज्ञानं फटमिति निवेकः । पीनो देवदत्तो दिवा न भुङ्ते इयायु- 
दाहरणम्‌ । येन विना यदनुपपन्नं तत्तत्रोपपाय्म्‌ । यथा रात्रौ भोजनं 
विना दिवा अभुजानस्य पीनत्वमनुपपन्नमिति तदुपपाद्यम्‌ । यस्याभवे 
यस्यानुपपत्तिः तत्तत्रोपपादकम्‌ । यथा रात्रिभोजनाभावे दिवाऽभुज्ञानस्य 

पीनत्वमनुपपञ्नमतो रात्रिभोजनमुपपादकम्‌ ॥ 

अ्थस्यापत्तिः कल्पनमिति व्युत्पत्त्या फटे, अथस्यापत्तियस्मादिति 
व्युत्पत्त्या करणे चाथोपत्तिशब्दस्य प्रवृत्तिः । सा च दृष्टाथोपत्तिः श्रुता- 
थापत्तिश्चेति दविधा । पुरोवर्तिरङ्गादिविषयकेदंरजतमितिज्ञानानन्तरं 
यत्र नेदं रजतमिति ज्ञानं जायते तत्राद्या । तत्र निषेध्यत्वमुपपायम्‌ , तच्च 

रजतस्य सलयत्वे नोपपद्यत इति सद्वित्वरूपमिथ्यात्वमुपपादकम्‌ । 

यत्र (तरति शोकमात्मवित्‌" इति वेदवाक्यबोधितात्मज्ञाननिष्ठससाररूपशो- 
कनिवतेकत्वानुपपत्त्या संसारभिथ्यात्बकल्पनं तत्र द्वितीया । तत्र ज्ञानस्य 

संसारनिवतेकत्वमुपपाथं, संसारमिथ्यात्वमुपप।दकम्‌ । एवमुदाहरणान्त- 

राण्यप्यूष्यानि ॥ 

्रताथोपत्तर्हिविधा - अभिधानायुपपत्निमूला, अभिहितानुपपत्तिमू- 
ला चेति। तच्राभिधानं तात्पयम्‌ । द्ारमिवया्यायोदाहरणम्‌ । तत्र दारकमक- 

पिधानबोधतात्पयैमुपपाथं, पिधेहिपदाध्याह्यार उपपादकम्‌ | तव्र॒तत्प- 

दाध्याहारं जिना तादश्षबोधपरत्वानिबाहात्‌ । ज्योतिष्टोमेन स्वर्गकामो 
यजेतेत्याद्यन्त्योदाहरणम्‌ । तद्वाक्यात्तादशशयागस्य स्वगसाधनत्वमभिहितम्‌ । 

तदुपपां, अपूर्वं विना नष्टो यागो बहुकालानन्तरभाविस्व्गं जनयितुं 
नारमियपूवैस्य कल्पकं भवेत्‌ ॥ 

व्यतिरेकव्याप्नि्ञानस्यानुमितिद्ेतुत्वानङ्गीकारात्‌ अर्थापत्तनानुमानेन 
गताथता । प्रथिवी इतरेभ्यो भिद्यत इत्यादावितरमेदादेरर्थापत््यैव सिद्धिः । 
भत एब तन्न अनुग्यवसाय इतरमेदं कल्पयामीयेव नानुमिनोमीति ॥ 

॥ इत्यथापसतिः ॥ 

॥ अथानुपरन्धिः ॥ 

ज्ञानकरणाजन्याभावानुभवासाधारणकारणमनुपरुष्धिप्रमाणम्‌ । 

अदृष्टाद्यभावविधेयकानुमितिकरणेऽतिव्याप्निवारणायाजन्यान्तम्‌ । घटादि- 
वारणाय विशेष्यभागंः । घटादिप्रयक्षमादाय चश्चुरादावतिप्रसङ्गवारणा- 

याभावेति । साधारणकारणादृष्टादिवारणायासाधारणेति । अभावस्म्य- 

साधारणकारणसंस्कारवारणायानुभवेति । यदि च स्मृतावनुभवस्यैव 

करणत्वं ॒संस्कारस्तु व्यापार एव तदाऽनुभवत्वेन निवेशो माऽस्तु । 

ज्ञानकरणजन्यत्वात्‌ स्परतेरजन्यान्तेनैव वारणात्‌ ॥ 

, योग्यानुपरब्िरेवाभावग्राहिका । तत्र योग्या चासावलुपरच्िश्चेति 
विग्रहः । अनुपर्ब्धौ योग्यत्वं प्रतियोगिसत्त्वव्यापकोपलम्भकलत्वम्‌ । 
इत्थं चारोकादिचिाश्षुषकारणकलापवति भूतरादौ घटाद्यभावस्यानुपरुग्धि- 
गम्यत्वम्‌ , एवं स्तम्भादौ पिह्याचाद्यन्योन्याभावस्यानुपरन्धिगम्यत्वं 

चोपपद्यते । आत्मादावदृष्टादिविरहस्य पिशाचादौ स्तम्भादिभेदस्य 
चानुपरन्धिगम्यत्वस्य नेदानीमापत्तिः । अधिकरणादाविन्द्रियसन्निकष- 

सच्वात्तद्रहस्य इन्द्रियकरणकत्वेऽपि अभावेन इन्द्रियाणां सन्निकषाभावान्न 
तद्कहस्य तत्करणकत्वम्‌ । इन्द्रियाणामन्वयव्यतिरेकाभ्यामभावम्रहे अपे- 
क्षितत्बेऽपि तेषामधिकरणादिप्रयक्षे उपक्षीणत्वात्‌ अभावग्रहं प्रयन्यथा- 

सिद्धत्वमेव । प्रयक्षत्वं तु नेन्द्रियजन्यत्वव्याप्यं, दश्चमस्त्वमसीत्यादि- 
बाक्यजन्ये प्रत्यक्षे व्यभिचारात्‌ । त्र यथा शब्द; करणम्‌, एवमभाव- 
प्रयक्षेऽनुपरुन्धिरिति बोध्यम्‌ । भूतठे घटो नास्तीलयभावानुभवस्थछे 

बृत्तिनिगेमावश्यंभावेन भूतरावच्छिन्नचेतन्यमिवाभावावच््छिन्नचैतन्यमपि 
प्रमात्रमिन्नमिति प्रत्यक्षत्वे समानेऽपि बृ्तिवैजात्यात्‌ प्रमाणवेजात्यसिद्धिः । 
वृत्त्योस्त्वन्द्रियजन्यत्वतदजन्यत्वाभ्यां भेदः स्फुट एव । इत्थं चाभाव- 
प्रत्यक्षे सन्निकषौमावादिन्द्रियाणां न करणत्वम्‌ । अनुपरब्पेस्तत्संभ वाश्च 
प्रमाणान्तरत्वमुपगन्तव्यम्‌ ॥ 

१. विशेष्यभागः = अभावानुभवेति भागः ॥ 

अभावश्चतुर्विधः-प्रागभावो ध्वंसोऽयन्ताभावोऽन्योन्यामावश्चेति । 
तत्र प्रथमः कारणे कार्योत्पत्तिपूरवक्षणपयन्तं वतमानो भविष्यतीति 
प्रतीतिसाक्षिकोऽभावः । कार्योत्पत्तिक्षणे च तस्य नाश्यः | तत्रैव घटा- 
देमुद्ररपाताद्यनन्तरं नष्ट॒इति प्रतीतिसाक्िकोऽभावो द्ितीयः। सोऽपि 
स्वाधिकरणकपारादिनाहे नश्यत्येव, ब्रह्मातिरिक्तस्य सवैस्याप्येतन्मतेऽ- 

नियत्वेन ध्वसाधिकरणस्य निदयत्वे कथमिति शङ्काया एव नावसरः । 

यत्र यस्य काठत्रयेऽप्यभावः स तृतीयः | यथा वाय्वादौ रूपादिकं नेति 

प्रतीतिषिषयः । सोऽप्याकाशादिवदिनाशशी । घटो न पट इयादिभ्रतीतिसिद्ध- 
श्वतुर्थोऽन्योन्याभावः । प्रथक्त्वं विभाग इदयादिश्षब्दे; ्यवहियमाणः स 

एव । भेदातिरिक्तविभागादौ प्रमाणाभावात्‌ गौरबाश्च | अयं चाधिकरणस्य 

सादित्वे सादिः, तस्यामादित्वे अनादिः । यथा घटपटयोजीवत्रह्मणोश्च भेदः॥ 

स पुनर्दिविधः-सोपाधिकनिरुपाधिकमभेदात्‌। य उपाधिसत्तायामेव 

वतेते स आद्यः । उपाधिसत्ताव्याप्यसत्ताक इति यावत्‌ । यश्चोपाधि. 

सत्ताधीनो न भेदः किं तु खतःसिद्धः स द्ितीयः । एकस्यैवाकाशस्य 
घटाद्युपाधिभेदाद्यो भेदः, एकस्य चन्द्रस्य जभाजनभेदाद्यो भेदः, एकस्य 
ब्रह्मणः अन्तःकरणमभेदादययो मेदः, तानि प्रथमध्योदाहरणानि । घटादौ 
पटादिभेदो द्वितीयोदाहरणम्‌ ॥ 

॥ इत्यनुपटग्धिः ॥ 

॥ अथ प्रामाण्यवादः ॥ 

उक्तप्रमाणानां प्रामाण्यं स्वत एवोत्पद्यते ज्ञायते च । तथाहि । 

तद्वति तत्प्रकारकज्ञानत्वं प्रमात्वं स्मृलयनुभवसाधारणम्‌ | तत्र ज्ञानसामान्य- 

सामग्री प्रयोजिका । अधिकस्य गुणस्य तत्र हेतुत्वं नाङ्गीक्रियते, अनुगत- 
गुणस्य दुर्वचत्वात्‌ । दोषाभावस्यापि प्रतिबन्धकाभावविधया प्रमायां 
कारणतया ज्ञानसामान्यसामग्रथाः श्रमप्रमोभयसाधारण्येऽपि न भ्रमस्य 



१४ बेदान्तपरिभाषासंप्रहः । 

प्रमात्वापत्तिः । ज्ञानसामग्रयनन्तगेतभावकारणानपेक्षत्वस्यैव स्वतस्त्वा- 

होषाभावस्याधिकस्य प्रमायां हेतुत्वेऽपि न तद्धानिः । दोषाभावे सति 
यावत्स्वाश्रयम्राहकसामग्रीम्राह्यत्वस्य सखतोग्राह्यत्वरूपत्वान्न तस्यापि क्षतिः । 

साक्षिणा वृत्तिज्ञाने गृह्यमाणे तद्रतप्रामाण्यस्यापि तेनेव ग्रहणं संभवति । 
प्रामाण्यसंशयस्य संशयानुरोधेन दोषस्याप्यावहयकतया दोषाभावघटि- 
तायाः स्वाश्रयग्राहकसामप्या अभावेन तत्र प्रामाण्यग्रहस्यैवानुदयान्न 
तदनुपपत्तिः । यावत्स्वाश्रयग्राहकग्राह्यत्वयोग्यत्वं सखतस्त्वमित्युच्यते । 
तस्य च संश्यस्थेऽपि सत्वान्न दोषः । परं तु संशयजनकदोषसमवधानेन 
प्रामाण्याप्रहान्न संश्यानुपपत्तिरिति मन्तव्यम्‌ । ज्ञानसामान्यसामग्री 

नाप्रामाण्ये प्रयोजिका, तथा सति प्रमाया अप्यप्रामाण्यापत्तेः, किन्तु 

दोषस्ततप्रयोजकः । अप्रामाण्यघटकसकरपदाथौनां साक्षिणा ग्रहीतु मश्षक्य- 
तया न तस्य खतोग्राह्यत्वम्‌ किन्त्वनुमानगम्यत्वमेव । एवं चाप्रामाण्यस्यो- 

त्पत्तिज्ञीनं च परत एव ॥ 

॥ इति प्रामाण्यवादः ॥ 

॥ अथ विषयनिरूपणम्‌ ॥ 

उन्तप्रमाणानां प्रामाण्यं व्यावहारिकतत्त्वावेदकत्वपारमार्थिकतन्त्वा- 

बेदकत्वभेदेन द्विविधम्‌ । तत्र ब्रह्मस्वरूपातिरिक्तविषयकाणां प्रथमम्‌ । 
व्यवहारदक्ञायामबाधितत्वं व्यावहारिकत्वम्‌ । तश्च भूतभौतिकानां सरवे- 

षामस्ति, तेषां व्यवहारदशायां कदाऽपि बाधाभावात्‌ | जीवनब्रह्यैक्यपराणां 

तत्त्वतमसीलयादीनां द्वितीयम्‌ । कालत्रयेऽप्यवाधितत्वं पारमार्थिकत्वम्‌ । 

तश्च महावाक्या्थे जीवपरैक्ये अस्ति, तस्य कदाऽपि बाधाप्राप्नेः । तस्य 
चैक्यस्य ज्ञानं तत्त्व पदाथज्ञानादेव भवति । अतस्तत्पदार्थो क्षणप्रमाणाभ्यां 

प्रथमं निरूप्यते ॥ 



बेदान्तपरिभाषासंग्रहः । १५ 

खरूपतटस्थमेदेन लक्षणं दहिविधम्‌ । तत्र खरूपमेव लक्षणं सखरूप- 

रक्षणं, यथा सत्यं ज्ञानमनन्तं ब्रह्मः इत्यादिश्रुतिबोधितं सत्य- 
ज्ञानादिकं ब्रह्मणो क्षणम्‌ । स्वरूपस्यापि कल्पनया धमैत्वस्य संभवान्न 
लक्षणत्वहानिरिति बोध्यम्‌ । तदुक्तम्‌-- “आनन्दो बिषयानुभवो नियत्वं 
चेति धमाः अप्रथक्त्वेऽपि चैतन्यात्परथगिवावभासन्ते' इति । अयावह्- 
क्ष्यभावित्वे सति व्यावतेकं तटखथलक्षणम्‌ । यथा गन्धवत्त्वादिकं परथि- 

व्यादैः । महाप्रखये परमाणुषु उत्पत्तिकाङे घटादिषु च तद भावाव्यावतैक- 
त्वाञ्च तथात्वम्‌ ॥ 

ब्रह्मणश्च जगत्सृष्ट थादिकवैत्वं तटस्थलक्षणम्‌ । उपादानगोचरापरो- 
क्षज्ञानचिकीषौकृतिमनत्त्वं कठत्वम्‌ । ईश्वरस्य तत्सत्त्वे च ।य; सर्व्ञः 
सवैवित्‌ यस्य ज्ञानमयं तपः । तस्मादेतद्भह्म नाम रूपमन्नं च जायते 

“सोऽकामयत बहू स्यां प्रजायेयेति" "तन्मनोऽकुरुत इत्यदिश्रुतयो मानम्‌ । 
अत्र च जन्माद्यन्यतमस्यैव कायेकोटौ ज्ञानाद्यन्यतमस्यैव कारणकोटौ च 

प्रवेशः, नतु जन्मादित्रयस्य ज्ञानादित्रयस्य च, प्रयोजनाभावात्‌ । इत्थं च 

सष्टधनुकूलज्ञानवत्वरूपसष्टत्वादिरूपाणि नव लक्षणानि । ब्रह्मणः सष्टथा- 
दिककैत्वे च धयतो वा इमानि भूतानि जायन्ते, येन जातानि जीवन्ति, 
यसप्रयन्त्यभिसंविशन्ति' इयादिश्रुतिमनम्‌ ॥ 

यद्रा सकलकाययोपादानत्वं ब्रह्मलक्षणम्‌ । तश्च जगदध्यासाधिष्ठानत्वं, 

जगदात्मना परिणममानमायाधिष्ठानत्वं वा । तादृशषाभ्यासे च इदं सर्व 

यदयमात्मा" इद्याद्याः श्रुतयो मानम्‌ । घैटादावस्ति भावीष्ट इति व्यवहा- 

रश्च तत्र जगद्भह्यणोस्तादात्म्याध्यासेन ब्रह्मगतधमीणां घटादौ भानात्‌ । 
दुःखस्याप्यानन्दात्मकनष्माध्यासेऽपि न तत्रेष्टत्वव्यपदेश्ः । तथा प्रतीद्य- 
भावेन तत्रानन्दांश्ञाभ्यासानङ्गीकारात्‌ । जैगति नामरूपन्यपदेशः सखपरि- 

णाम्यविद्याधीनः । तदुक्तं पव्वदश्याम्‌- 

१, यथा अयो दहतीत्यादिष्यबहारेण अग्न्ययःपिण्डयोखादात्म्याष्यासेमाभिगतध- 
माणामयसि भानं तयेति बोध्यम्‌ ॥ 

२. भारोपजनकदोषस्य फलमाश्रोजेयत्वादिति भावः ॥ 



१६ वेदान्तपरिभाषासंम्रहः । 

“अस्ति भाति प्रियं रूपं नाम वचेर्य॑शपद्चकम्‌ । 

आद्यं त्रयं ब्रह्मरूपं जगदपं ततो द्वयम्‌ ।।' इति ॥ 

अथ जगत्सृष्टिप्रकारो निरूप्यते । सगाद्यकाठे परमेश्वरः दज्यमान- 
प्रपक्ववेचिच्रयहेतुप्राणिकमेवासनासहकृतोऽपरिमितानिरूपितशक्तिविशेषवि- 
शिष्टमायासदहितः सन्‌ नामरूपात्मकनिखिलम्रपन्चं यथापूव बुद्धावाकल्य्य 
इदं करिष्यामीति संकल्पयति । “तदेक्षत बहु स्यां प्रजायेयेति' 

(सोऽकामयत बह स्यां प्रजायेयेति इत्यादिश्रुतेः । स च संकल्पः 
मायाृत्तिरूपः सिसूक्षत्युच्यते ॥ 

ततस्तमःप्रथानप्रकृतेः आकाशादीनि पञ्च॒ भूतानि अपन््वीकृ- 
तानि तन्मात्राभिधानि जायन्ते । तत्राकाशस्य शब्द एव॒ गुणः । वायु- 
तेजोजलभुवां करमच्छब्दस्परशो, शब्दस्पशेरूपाणि, शब्दस्पशेरूपरसाः, 
शाब्दस्पशेरूपरसगन्धाश्च गुणा बोध्याः | पञ्चानामपि भूतानामेकैको 

गुणः स्वाभाविकः, इतरे कारणगुणोर्पन्ना इति ध्येयम्‌ ॥ 

इमानि च भूतानि सत्त्वरजस्तमोगुणकायोणि । भूतानां सत्वाः 
क्रमाच्छरत्रत्वगक्षिरसनघ्राणान्युत्पद्यन्ते । तैरेव मिकितैरन्तःकरणं जायते । 
अन्तःकरणस्यैव वृत्तयो मनोबुद्धथहंकारचित्तानि । श्रोत्रादीन्द्रियाणां 
दिग्बातारकैवरुणाश्चिनोऽधिष्ठातारः । घ्राणस्य प्रथिव्यधिष्ठादृदेवतेयन्ये । 
अन्तःकरणवृत्तीनां क्रमाश्न्दरबह्मरुद्रविष्णवो देवताः ॥ 

भूतानां रजशैः क्रमाद्वाक्पाणिपादपायूपस्थानि कर्मेन्द्रियाणि भव- 
न्ति । वहीन्द्रोषन्दरमरत्युप्रजापतयः क्रमात्तेषामधिष्ठाृदेवताः । पायोर्भित्रो 
देवतेत्येके । भूतानां रजोौ्भिखितैः पञ्च॒ वायवो जायन्ते । ते च 
प्राणापानव्यानोदानसमानसंज्ञा भवन्ति ॥ 

एभ्यः सूक््ममूतेभ्यो महामृतान्युतद्न्ते । तान्येव पश्चीकृत- 
भूतान्युच्यन्ते । पक्वीकरणं च-- 

द्विधा विधाय चैकैकं चतुधौ प्रथमं पुनः। 
खस्वेतरद्टितीयांशैर्योजनात्‌ पच्च प्छ ते ॥' 



वेदान्तपरिभाषासंग्रहः । १७ 

इत्युक्तप्रकारम्‌ । एथिव्यादाबुक्तमकारेणेतरभूतांशसद्धावेऽपि पृथिव्या- 

दयाधिक्येन तग्यवक्ारः, वैशेष्यात्तु तद्रादस्तद्राद' इत्युक्तेः ॥। 
लोकान्तरयात्रानिवौहार्थं जीवानां सृक्ष्मश्षरीरमङ्गीक्रियते | तश्च -- 

“पश्प्राण मनोबुद्धिदशेन्द्रियसमन्वितम्‌ । 
अपञ्चीकृतभूतोत्थं सूक्ष्माङ्गं भोगसाधनम्‌ ॥' 

इत्युक्तम्‌। तश्च जीवानां मोक्षपयन्तं तिष्ठति । तथ लिङ्गशरीरं द्विविधम्‌- 
परमपरं चेति । हिरण्यगभशिङ्गशरीरं जीवरिङ्गसमष्टिरूपं तव्ाद्यम्‌ । 
तदेव महत्तत््वमित्युच्यते | अस्मदादिशिङ्गक्ञरीरमन्त्यमहंकाराख्यम्‌ ॥ 

पश्चीकृतमूतेभ्यश्चुदेशथुवनानां तद्रतभोग्यादिनिखिपदाथानां 
वोत्पत्तिः । पद्चतन्मात्नोत्पत्तौ लिङ्गशरीरोत्पत्तौ हिरण्यगभैस्थूलशरीरोत्पत्तौ 
चेश्वरस्य साक्षात्‌, इतरप्रपक्ोत्पत्तौ हिरण्यगभेद्वारा करत्वं बोध्यम्‌ । 
८हन्ताहमिमास्तिखरो देवता अनेन जीवेनात्मनाऽनुप्रविश्य नामरूपे व्याक- 
रवाणि' इति श्रुतेः । अयं च हिरण्यगर्भो मूर्तित्रयादन्यः प्रथमो जीव । 
स वै शरीरी प्रथमः स वै पुरुष उच्यते । आदिकतौ स भूतानां ब्रह्मम 
समवतेत ॥ दिरण्यगभः समवतेतामर" इत्यादिश्रुतेः ॥ 

अथ प्रख्यः । त्रैरोक्यनाश्चहूपप्रखयो नित्यप्राकृतनैमित्तिकात्यन्तिक- 
भेदाशतुधां भवति ॥ 

तत्र प्रथमः सुषुप्तिः, तदा सवैकार्याणां ख्यात्‌ । धमाधरमेपूवैसंस्का- 

राणां च तदा स्ख्कारणात्मनाऽवस्थानादनन्तरं सुखादेः स्खतेश्च नानुप- 
पत्तिः। सुषुपिकारेऽन्तःकरणस्यापि रीनत्वाच्छरासोपलम्भो भ्रमः । यद्वाऽ- 
न्तःकरणस्य शक्त्योज्ञोनक्रियारूपयोः आद्याया एव तदानीं क्यः, तेन 
प्राणाद्यवस्थाने न विरोधः ॥ 

का्ेत्रह्मनाकशजन्यः सकल्कायैनाशो दवितीयः । ब्रह्मणः स्वाधिकार- 
निवीहकप्रारब्धावसाने कब्धसाक्चात्कारेः स्वलोकनिवासिभिः सर्वैः सह 
मुक्तिः । ४ 

श्रह्मणा सह ते सर्वे सप्राप्े प्रतिसंचरे । 
परस्यान्ते कृतात्मानः प्रविशन्ति परं पदम्‌ ॥' 



१८ वेदान्तपरिभाषासंग्रहः । 

इति श्रुतेः । एवं ब्रह्मणि सखरोकवासिभिः सष मुख्यमाने तदधि- 
छितन्रह्माण्डतदन्तगेतसकरृलोकानां तदन्तवैर्तिनिखिरभूतभोतिककायौणां 
च प्रकृतौ मायात्मिकायां ख्यो न ब्रह्मणि । अत एवायं प्राकृतप्रख्य 

इत्युच्यते ॥ 

कायब्रह्मणो दिवसावसानभवस्कृतीयः । तदा त्रेखोक्यस्यैव नाशः । 

ह्मणो दिवसश्च चतुयगसहस्राणि ब्रह्मणो दिनमुच्यते" इति वचनबोधित- 
शअरतुयगसहसरपरिमितः कारः । तावानेव रात्रिसमयः । रात्रिदिवसयोः 
परिमाणस्य तुस्यत्वात्‌ । सा च रात्रिरुक्तप्रख्यः ॥ 

ब्रह्मसाक्षात्कारजन्यः स्वैमोक्षश्चतुथैः । स ॒चैकजीववादे सर्वेषां 
युगपदेव, नानाजीववादे क्रमेण भवति । (सव एकीभवन्ति" इति श्रुतेः । 

अयं चतुर्थः प्रख्यः तच्त्वज्ञानमात्रसाध्यः । अन्ये त्रयोऽपि कमैनाश्ाधीनाः॥ 

प्रख्ये क्रमः सष्टर्विपरीतः । तथाच प्रथिग्यादीनाम्‌ अबादिषु करमा- 

हयो बोध्यः । तथाच विष्णुपुराणे- 
'जगत्मतिष्ठा देवर्षे एरथिव्यप्सु प्रीयते । 
तेजस्यापः प्रलीयन्ते तेजो वायौ प्रीयते ॥ 

वायुश्च रीयते व्योन्नि तश्वाग्यक्ते प्रीयते । 
अव्यक्तं पुरुषे ब्रह्मन्निष्कठे च प्रलीयते ।! इति । 

पताहकषप्रङ्यककैत्वमपि तत्पदाथैन्रह्मणस्तटस्थरक्षणम्‌ ॥ 

एवं सृष्ट थादेः श्रुतिसिद्धत्वेऽपि न तस्य वास्तवत्वे श्रतेस्तात्पयैम्‌ , 
अद्रैतउयाकोपात्‌ । कं त्वद्रैतदाल्यौयैव श्रुलयादिषु तद्वणेनम्‌। तथाहि- 
सृष्ट थादिकमनुक्त्वा ब्रह्मणि प्रपव्चे निषिद्धे सति वाय्वादौ प्रतिषेष्यस्य 

रूपदेरिवान्यत्र प्रसिद्धिराशङ्कयेत । तथाचाद्वितीयत्वं न निश्चितं स्यात्‌ । 
खष्ट-थादिप्रतिपादने च ब्रह्मणः प्रपव्ोपादानत्वनिश्चयादुपादानादन्यत्र 

कायस्य सत्त्वप्रसक्तेरभावाञ्च तत्रापि नेति नेतीति प्रपव्ननिषेधे सति तस्य 
भिथ्यात्वावगमाददैतमतिशटढं भवतीति । उपासनाकाण्डस्थसगुणवाक्यानां 

तदुपयोशिशुणारोपे निगैणस्थानां तेषां निषेधोपयोगिगुणबोधमात्रे तात्प- 
यैमिति न कस्यापि बचनस्याद्ैतप्रतिपादकवाक्येन विरोधः ॥ 

तत्पदाथं इईश्वरो मायाप्रतिबिम्बः, अन्तःकरणप्रतिबिम्बा जीवा 
इयेकः पक्ष; । तत्र “कार्योपाधिरयं जीवः कारणोपाधिरीश्चर' इति श्रुति- 
मौनम्‌ । अस्मिन्‌ पक्षे जटाश्यगतश्रावगतसूयोदिग्रतिबिम्बयोरिव 

जीवपरयोर्भेदः । उपाधेः प्रतिबिम्बपश्षपातितयोपाधिकृतदोषा दरेऽपि 
प्रसज्येरन्नियतः परमेश्वरो बिम्बभूतः, प्रतिबिम्बभूता जीवाः, बिम्बत्व- 

प्रतिबिम्बत्वाभ्यामस्पृष्टं शुद्धं ब्रह्मेयपरं मतम्‌ । बिम्बभूतमुखादेदैषैणादिभरवे- 

शाभाववदीश्वरस्यान्तःकरणाद्युपाध्यप्रवेशो तस्य सवौन्तयौमित्वं कथमिति 
नाशङ्कनीयम्‌ । परिच्छिन्नमिम्बस्य उपाधिप्रदेशेऽभावेऽपि अपरिच्छिन्नमि- 
म्बस्येश्वरस्य प्रतिमिम्बप्रदेशसं बन्धस्याबाधितत्वान्न तस्य सवौन्तयौमि- 
त्वस्य भङ्गः ॥ 

त्वंपदाथेश्चैकजीववादेऽविदयाप्रतिषिम्बितो जीवः, अनेके जीवा 
इति पक्षे अन्तःकरणप्रतिबिम्बितः ¦ जीवस्य च जाम्रत्खप्नसुषुप्रय इति 

तिख्लोऽवस्थाः सन्ति । तत्रेन्द्रियजन्यज्ञानं यदश्ायामस्ति सा जाप्रदवस्था । 

तादृशज्ञानमन्तःकरणवृत्तिः ॥ 

सा चावरणभङ्गार्थत्येके । तेषां मते अविद्योपाधिको जीव इति 
घटाद्यवच्छिन्नचैतन्यस्य जीवस्य चैक्यात्स्व॑दा जीवश्य घटादिभानापत्त्या 
तद्वारणाय तदावारकं किंचिदज्ञानमङ्गीकृतम्‌ । तश्च मूलाज्ञानपरतन्त्रम्‌ । 
तस्थैवावस्थाज्ञानं तृडाज्ञानमिति वा नाम । एवं च तदज्ञानेनाशरृतत्वान्न 

घटादेः सवेदा भानप्रसङ्गः । अनावृतचैतन्यस्यैव भासकत्वोपगमात्‌ । 
आवरणभङ्गश्च वृत््येयवश्यमङ्गीकरणीयम्‌ । आवरणस्य येन केनापि 
निगृत्त्यनङ्गीकारे घटादेभानं कदाऽपि न स्यात्‌ । भासकस्य निवर्तकत्वासं- 
भवान्न चैतन्यमात्रस्य तथात्वम्‌ । सामान्यतो वृ्त्युपदितस्य निवतेक- 

त्वाङ्गीकारे परोक्षस्थठेऽपि तन्निवृत्तिः प्रसज्येत । तस्मादपरोक्षा वृत्ति- 
स्तादृशबृत्तिविरशिष्टचैतन्यं वा आवरणभङ्गदेतुरित्यावरणभङ्गाथ ब्रत्तिरियेकं 
मतम्‌ ॥ 

संबन्धाथौ वृत्तिरिति पक्षान्तरम्‌ । तव्नाविद्योपाधिकस्य सवैव्या- 
पिनो जीवस्य घटादिप्रदेशे विद्यमानस्यापि अपरोक्षदृत्तिविरददक्षायां न 
बिषयावभासकत्वं तादशदृत्तिदक्षायां बिषयावभासकत्वं च दह्यते इति 

व्यङ्ग थव्यञ्जकभावरूपसंबन्धविरषस्यैव भाननिवौहकत्वस्य कादाचित्क- 
बृत्तरेव तत््रयोजकत्वस्य चाङ्गीकार आवदयक इति वृत्ते! संबन्धार्थत्वम्‌ । 
वृत्तर्विंषयावभासकसंबन्धप्रयोजकत्वं कथमिति चेदित्थम्‌ । तैजसमन्तः- 
करणं खत एव स्वच्छत्वात्‌ जीवचैतन्याभिव्यख्जनसमथेम्‌ । घटादिकं 
त्वस्वच्छद्रन्यत्वाज्न तथा, किन्तु वृत्तिसंयोगे सति चैतन्याभिव्यञ्जनसमर्थं 
भवति । उक्तं च विवरणे--“अन्तःकरणं हि स्वस्मिन्निव स्वसंसर्गिण्यपि 
घटादौ चैतन्याभिव्यक्तियोग्यतामापादयति' इति | खच्छद्रन्यसंबन्धाद- 

स्वच्छद्र्यस्य प्रतिबिम्बग्रहणसामथ्यंमयुभवसिद्धं च, यथा कुड.धादेजंटा- 

दिसंबन्धात्‌ | विषयस्य व्यञ्जकत्वं ततप्रतिबिम्बग्राहित्वम्‌ । चैतन्यस्य 

अभिव्यक्तत्वं तु प्रतिबिम्बितत्वामिति मन्तव्यम्‌ । विषयस्योक्ताभिव्य- 
इ्कत्वसिद्धथथंमेव प्रयक्षस्थरे वृत्तेरिन्द्रियद्रारा बहिर्निगैमनाङ्गीकारः । 
परोक्षस्थङे विषये वृत्तिसंयोगाभावेन विषयस्य चैतन्यानभिव्यञ्जकतया न 
प्रयक्षत्वम्‌ । विषयाणां चैतन्यामिव्यज्ञकत्वस्यैव तन्मते प्रयक्षत्वात्‌ । 
जीवानामन्तःकरणोपाधिकतया परिच्छिन्नत्वामिति पक्षेऽपि वृत्तः संबन्धार्थ- 
त्वमेव । तथाहि । जीवस्य परिच्छिन्नतया विषयदेश्चसंबन्धाभावेन 
विषयप्रयक्षासंभवात्‌ तत्सद्ध थथं घटाद्यवच्छिन्नचैतन्यस्य प्रमात्चैतन्याभे- 

दसिद्धथर्थं बहिगैतिरावश्यकीति वृत्तेः संबन्धाथेता । वृत्तिदकायां प्रमात्‌- 
विषयचैतन्ययोरभेदप्रकारस्तु उपपादितोऽधस्तात्‌ ॥ 

इन्द्रियाजन्यविषयगोचरापरोक्षान्तःकरणबृत्त्यवस्था शखप्रावस्था । 
अविश्ागोच रावियावृत््यवस्था सुषुप्रथवस्था ॥ 

अविदयाप्रतिबिम्बो जीव इयेकजीववादिमतम्‌ । अन्तःकरणप्रतिनि- 
म्बा इति मते जीवा अनेके। उभयत्रापि जीवः सवर्यभ्रकाशोऽलुभवरूपश्च | 
अत एव खप्रावस्थामधिकृय “अत्रायं पुरुषः सखयज्योतिः' इति श्रज्ञानधनः 

इति च श्रतिः । एवंविधो जीवस्त्वपदाथेः ॥ 
तत््वमसीलयादिवाक्यानि जीवपरयोरैक्यं वदन्ति । तस्य च 

नाहमीश्वर इति प्रयक्षेण, किंचिञ्छत्वसर्वज्ञत्वादिविरद्धध मौश्रयत्वेन, टरा 
सुपणा" इयादिश्रुलया, ्वाविमौ पुरुषौ" इत्यादिस्फया च सिद्धाथविरुद्धतवेऽपि 
उपक्रमादिना नि्णीतजीवपरद्विततात्पयैकमहावा्यानां प्रबरुतरप्रमाणत्वेन 

तेषां गौणा्थकत्वकल्पनं न न्याय्यमिति तेषामैक्यरूपमुख्यार्थंपरत्वमेव । 
अन्यथा चन्द्रादौ ज्योतिश स्त्रबोधितस्य प्रकृष्टमहत्परिमाणस्य सखतल्पपरि- 
माणग्राहिणा प्रयक्षेण बाधः प्रसञ्येत । भेदवादस्तूपाधिङृतो भ्रान्तितो 
वेति द्रष्टव्यम्‌ । आरोप्यविषयसंस्कारस्यैवारोपप्रयोजकत्वात्‌ प्रकते च 
तादृशसंस्कारस्यानादितया ककैत्वाद्यध्यासे न काऽप्यनुपपत्तिरिति ध्येयम्‌ । 
तत्त्वंपदश्यक्यविशिष्टाथयोरभेदासंभवेऽपि तत्पदलक््या्थयोरेक्यं संभव- 
लेबेति प्रतिपादितमधस्तात्‌ ॥ 

इत्थं च सवेप्रमाणाविरुदधं-- 

"आत्मानं चेदिजानीयादहमस्मीति पूरुषः । 
किमिच्छन्‌ कस्य कामाय शरीरमनुसंज्वरेत्‌ ॥ 

तत्र को मोहः कः शोक एकत्वमनुपश्यतः ॥ 

जाम्रत्खप्रसुषुप्त थादिभ्रपन्चो यत्रकाशते । 
तद्भद्याहमिति ज्ञात्वा स्वैबन्धात्रभुच्यते ॥ 

मय्येव सकलं जातं मयि सवं प्रतिष्ठितम्‌ । 
मयि सर्वं र्यं याति तद्रद्या्यमस्म्यहम्‌ ॥ 

यथा नदी नदो लोके सागरेणेकताभियात्‌ । 
तद्दात्माऽक्षरेणासौ निष्कलेनेकतामियात्‌॥ 

यदस्थूकमनण्वाख्यमप्रमेयमवणेकम्‌ । 
तद्रह्याहमिति ज्ञात्वा ब्रह्म संपद्यते ध्रवम्‌ ॥ 
सवैभूतान्तरस्थाय नियञयुद्धचिदात्मने । 
प्रयक्चैतन्यरूपाय मश्यमेव नमो नमः ॥' 

इत्यादिश्रुतिपुराणस्मृयादितात्पयैविषयीभूतं निरस्तसमस्तोपाधि 

जीवनब्रहमैक्यमेव वेदान्तश्चास्तरस्य विषय इति सिद्धम्‌ ॥ 

वेदान्तश्ास्त्रस्य प्रयोजनं परमपुरुषार्थः । स च मोक्षः । यज्जातं 
सत्खनृत्तितयेष्यते स पुरुषार्थः । मुख्यामुरूयभेदेन स दिविधः । तत्र 
सुखदुःखाभावौ मख्यौ, तदन्यतरसाधनमयुख्यम्‌ । सुखं द्विविधं--निरति- 
शयं सातिशयं चेति । तत्राद्यं ब्रह्मयुखमेव (आनन्दो ब्रह्मेति व्यजानात्‌ 

इत्यादिश्रुतेः । द्वितीयं विषयविशेषालुषङ्गजनितान्तःकरणृत्तिविशेषाधीनं 
परस्परतारतम्योपेतं आनन्दवस्ल्यां प्रसिद्धमन्तःकरणवृत्तौ ब्रह्मानन्दप्रति- 
निम्बरूपम्‌। “एतस्यैवानन्दस्यान्यानि भूतानि मात्रामुपजीवन्ति" इति श्रुतेः ॥ 

दुःखनिवृृत्तिसहितब्रह्मानन्दावाप्निमोक्षिः । स च तत्त्वज्ञानात्‌ भव- 
ति | नजह्यविद्भह्यैव भवति" “तरति शोकमात्मवित्‌" इत्यादिश्रुतेः । तयोः 
सिद्धत्वेऽपि कण्ठगतस्य विस्मृतस्य मणेः प्राप्तस्येवाप्रोपदेश्चात्‌ अप्राप्तस्थेव 
प्ाप्नियैथा, यथा च मन्दान्धकारे रजौ सर्पैत्वभ्रमवतो नायं स॑ 

इत्याप्रवचनात्सपनिवृत्त्या परिहृतस्यैव परिहारस्तथा तयोः प्राप्निपरिदहारौ ॥ 

स च मोक्षस्तत्वज्ञानैकफलम्‌ , (तमेव विदित्वाऽतिमृत्युमेति नान्यः 

पन्था विद्यतेऽयनाय' इति श्रुतेः । अज्ञाननिवृत्ते्ञोनमात्रसाभ्यत्वादज्ञान- 
निवृत्तिमन्तरेणाज्ञानकायैससारदुःखस्यानिदृत्तेरिति । तञ्च श्नानं जीव परेक्य- 
विषयकम्‌ (अभयं वै जनक प्राप्रोऽसि, यदात्मानमेवावेदहं नह्यास्मीति' इति 
श्रुतेः । तश्च ज्ञानं प्रयक्षरूपमेव निवत्येभ्रमस्य प्रयक्षरूपत्वात्‌ परोक्षज्ञानेन 
तदनिवृत्तेः । तश्चापरोक्षं॑ज्ञान तत्त्वमसीति बेदान्तवाक्यादित्येके । अपरे 
तु--प्रत्यक्षत्वे इन्द्रियजन्यत्वं प्रयोजकम्‌ । नतु विषयविशेषः । अन्यथा 
करणविरेषाधीने प्रयक्षाप्रत्यक्षे कथमुपपद्येते । तेन ब्रह्मसाक्षात्कारे वाक्यं 

न करणम्‌ । किंतु मननादि संस्कृतं मन एव । मनसैवानुद्रष्टम्यमिति श्रुतेः । 

ओपनिषदत्वोक्तिरुपनिषत्प्रयोज्यत्वनिबन्धनेति न तद्विरोधः । मनोगोच- 
रत्वश्रुतिरप्यसंस्कृतमनोविषयेति न तस्या अपि विरोध इ्याहृः ॥ 

ज्ञानापरोक्ष्यं न करणविशेषाधीनम्‌ । इन्द्रियजन्यत्वस्य प्रयक्षत्व- 

व्यापकत्वे सुखादिग्रत्यक्षे व्यभिचारः । मनस इन्द्रियत्वाभावेन तादृश- 
प्रयक्षे इन्द्रियजन्यत्वस्याभावात्‌ । अतस्तत््वमस्यादि वाक्यमेव ब्रह्मापरोक्ष- 
करणम्‌ । प्रत्यक्षस्य करणविशेषानधीनत्वे एकस्मिन्नेव सूक्ष्मवस्तुनि पट्पटु- 
करणाभ्यां प्रत्यक्षतदभावौ कथञुपपयेतामिति नाशङ्कनीयम्‌, प्रमाणचै- 
तन्यस्य विषयचैतन्याभिन्नत्वस्येव प्रयक्षत्वप्रयोजकतया प्रत्यक्षे चान्तः- 
करणस्य बहिर्निंगंमनावश्यं भावात्‌ सूक्ष्म वस्तुन्यसमर्थेन्द्रियस्य सज्निकषी- 
भावादन्तःकरणस्य बहिर्निगेमनासंभवादुभयोपपत्तः ॥ 

तस्मात्तत्वमसीत्यादि वाक्यमेव ब्रह्मात्मेक्यप्रयक्षकरणम्‌। "तं त्वौप- 

निषदम्‌' इत्यादिश्रुतेः । "मनसैवानुद्रष्टव्यः “हश्यते त्यया बुद्धाः 
इ्यादिश्रुतिश्च तस्य सहकारित्वमेव वदतीत्येव सिद्धान्तः ॥ 

पापक्चयोऽपि ज्ञाने हेतुः । तत्र च शुभं कम कारणमिति कर्मणां 
परम्परया ज्ञाने उपयोगः । (तमेतं वेदानुवचनेन ब्राह्मणा विविदिषन्ति, 
यज्ञेन दानेन तपसाऽनाशकेन इति श्रुतेः । (कषाये कर्मभिः पक्रे ततो 
ञानं प्रवतेते' इति स्मरते । कषायोजत्र पापम्‌ ॥ 

एवं श्रवणादिकमपि तत्त्वज्ञाने कारणं, मेत्रेयीत्राह्यणि तथा प्रतिपाद- 
नास्‌ । श्रवणं नाम वेदान्तानामद्वितीये ब्रह्मणि तात्प्याबधारणावुकूला 
मानसी क्रिया । मननं नाम शब्दावधारितेऽ्थे मानान्तरविरोधश्कायां 

तज्निराकरणानुकूकतकात्मकज्ञानजनको मानसो व्यापारः । निदिध्यासनं 
नामानादिदुबौसनया विषयेष्वाक्ृष्यमाणस्य चित्तस्य विषयेभ्योऽपष्ृष्यातम- 
विषयकस्थैयपादनानुकूखो मनसो व्यापारः । ब्रह्मसाक्षात्कारे निदिध्यासनं 
सख्यं कारणम्‌ । (ते ध्यानयोगानुगता अपश्यन्‌ देवात्मशक्तिं सखगुणैर्निगू- 

ढाम्‌" इत्यादिश्रुतेः । निदिभ्यासनं प्रति मननं कारणम्‌ । तदभावेऽथेदा- 
ढ.यासिद्ध.था निदिध्यासनस्यैवासिद्धे, । एवं मनने श्रवणं हेतुः | तेन विना 
तात्प्यनिश्चयासंभवेन शाब्द बोधस्येवानुदयाद्वेदान्तवाक्यार्थे मानान्तरविरो- 
धक्शङ्कापरिहारानुकूकतर्कालुसंधानरूपमननासं भवात्‌ । इत्थं च तत््व- 
जञाने निदिध्यासनं, तत्र मननं, मनने च श्रवणं कारणमिति फङितिम्‌ ॥ 

केचित्तु श्रवणादित्रयमपि ज्ञाने स्वतन्त्रं कारणं, घटादिकं प्रति 

मरतकुरालादिवदित्याहृुः । अन्ये तु--तत्त्वज्ञाने श्रवणं मुख्यं कारणम्‌ । 
मनननिदिध्यासने त्वङ्ग । अत्राङ्गमुख्यभावः प्राधान्याप्राधान्यरूपः । 
घटादिकायें मदादीनां प्राधान्यं दण्डादेश्चाप्राधान्यमितिवदिति वदन्ति ॥ 

सुमुश्चुः श्रवणादावधिकारी । सुयुक्षायां च निल्यानियविवेक इदा- 
मुत्राथंफलमोगविरागः शमदमोपरतितितिक्षासमाधानश्रद्धा उपयुज्यन्ते । 
अन्तरिन्द्रियनिम्रहः शमः। बदिरिन्द्रियनिम्रहो दमः। विक्षेपाभाव उपरतिः। 
शीतोष्णादिद्ठन्दरसदिष्णुत्वं तितिक्षा । चित्तेकाम्यं समाधानम्‌ । गुरुवेदा- 
न्तबाक्षयविश्वासः श्रद्धा । अत्रोपरमः संन्यासः । तेन संन्यासिनामेव 

श्रवणादावधिकार इति केचित्‌ । उपर म्षब्दो न संन्यासे रूढः किंतु 
विक्षेपविरहाथेक! । तेन गृहस्थादीनामपि तच्राधिकारः । अत एव 
जनकादेरपि ब्रह्मविचारः श्रुतिप्रसिद्धः संगच्छते । तेन सवांश्रमिणामपि 
श्रवणादावधिकारस्तुस्य इत्यपरे ॥ 

सगुणोपासनस्य मोक्षे चित्तैकम्यसंपादनद्वारा कारणत्वम्‌ । 
उक्तं हि- 

भनिर्विशेषं परं ब्रह्म साक्षात्कतौमनीश्वराः । 
ये मन्दास्तेऽनुकम्प्यन्ते सविशेषनिरूपणैः ॥` इति । 

“वहीकृते मनस्येषां सगुणन्रह्मक्षीलनात्‌ । 
तदेवाविभवेत्साक्षादपेतोपाधिकस्पनम्‌ ॥' इति । 

सगुणोपासका अर्थिरादिद्धारा ब्रह्मलोकं प्राप्य तत्र श्रवणा- 
दयनन्तरं ब्रह्मणा सह अक्ता भवन्ति । काम्यकमेकृतस्तु धूममार्गेण पिद्रखो- 
कादिकं गत्वा तत्र क्मफरस्य भोगेन क्षये कमेशेषभोगाय पुनरिममेव 

कोकं प्राप्य विविधयोनिषु स्थावरजङ्गमरूपासु खस्वकमौनुसारेण संसरन्ति । 
तथाच श्रूयते--"रमणीयचरणा रमणीयां योनिमापद्यन्ते, कपूयचरणाः 
कपूयां योनिम्‌' इति । तत्वज्ञानिनस्तु न रोकान्तरगमनं, (न तस्य प्राणा 
उत्क्रामन्ति" इति श्रुतेः । ते पुनः प्रारब्धकमंशेषं भोगेन क्षपयित्वा देहपा- 
तानन्तरं विदेहकैवल्यं प्रा्नुवन्ति ॥ 

(तस्य तावदेव चिरं यावन्न विमोक्ष्ये अथ संपत्स्ये इत्यादिश्रुत्या 
“नायुक्तं क्षीयते कम॑ कर्पकोटिज्षतेरपि' इति स्मृत्या च संचितक्मणामेव 
ज्ञानेन क्षय इति सिद्धान्तः । संदितं क्म सुकृतं दुष्कृतं चेति दिविधम्‌। 
(तस्य पुत्रा दायमुपयन्ति, सुहृदः साधुकृत्यां, द्विषन्तः पापकृत्याम्‌" इति 
श्रुतेः । प्रारब्धस्य कमैणोऽज्ञाननिदृ्तौ प्रतिबन्धकत्वात्‌ ज्ञाने सत्यपि 
यावत्मारब्धावस्थानं नाज्ञानस्य नाशः । अविद्याया एकत्वपक्षे तस्वज्ञानेन 
तस्या नाशे सवैमुक्त्यापत्ताविष्टापत्तिरेव शरणम्‌ । अत एव दोषादविद्याया 
नानात्वमन्येऽङ्गीकुवंन्ति । अविद्यैकैव तस्या ब्रह्मस्वहूपावारिकाः शक्तयो 
नाना । एकस्य ज्ञाने सति तस्य ब्रह्मावारकशक्तेनाशात्तदिशिष्टाविद्याना- 
शात्तस्य मोक्षेऽपि अन्येषां तादृशशशक्तेरनाक्षाम्न तेषां मोक्ष इति मैकमुक्तौ 

सवैमुक्तिप्रसङ्ग शयपरे । एकमुक्तौ सवैमुक्तिरिति पक्षो न स्वरसः । 
बहूनां युक्यनन्तरमपि छोकयात्रायाः पुराणादिषु प्रसिद्धत्वात्‌ ॥ 

इत्थं च ब्रह्मज्ञानं मोश्चसाधनम्‌। स च मोक्चोऽनथनिवृत्तिसहिता- 
खण्डनिय निरतिशयानन्दावापनिरूपो बेदान्तशास्त्रस्य प्रयोजनमिति सिद्धम्‌। 

इति शिबम्‌ ॥ 

प्रसादादेव भवतो निश्चित्याहं भवानिति । 

सवैमेतञ्जनगदपि न बिभेमि ऊतश्चन ॥ 

॥ इति श्रीरामव्मांख्यगोश्रीमहाराजर्षिकतः 

बेदान्तपरिभाषासंम्रहः समाप्तः ॥ 

# 


